
Hemm gurisprudenza kostanti li talba ghall-korrezzjoni konsistenti
f'zieda fin-nota ta’ I-appell tad-data ta’ sentenza Ii thalliet barra
ma tistax issir ghax inkella tkun ged tippermetti If jsir appell minn
sentenza li ma tkunx giet imsemmija espressament skond ma hu

rikjest mil-ligi.

Wagqt 1i I-artikolu 175(2) tal-Kodici ta” Organizzazzjoni u Procedura
Civili jippermetti korrezzjoni ta’ zball ta’ data ta’ sentenza, ma
Jjehidx li meta hemm totali ommissjoni ta’ data din tkun tista’ tigi
mizjuda.

II-Qorti: —

Rat id-decizjoni parzjali tal-Prim’Awla tal-Qorti Civili ta’
1-14 ta’ Awissu, 1972, fejn jinsabu riportati t-talbiet ta’ l-atturi
-nomine u l-e¢Cezzjonijiet tal-konvenuti nomine u li biha giet
milqugha I-ewwel talba attri¢i fis-sens li l-konvenuti nomine gew
iddikjarati responsabbli tad-danni sofferti mill-atturi nomine
skond it-talba, bl-ispejjez bla taxxa bejn il-partijiet, izda bid-
dritt tar-registru ghall-konvenuti nomine; u I-kawza giet differita
ghall-kontinwazzjoni fuq it-tieni talba (i.e. ghall-kundanna tal-
konvenuti nomine sabiex ihallsu dawk id-danni li jigu llikwidati
minn din il-Qorti, okkorrendo b’opra ta’ periti nominandi;

Rat id-digriet ta’ l-istess Qorti tal-15 ta’ Novembru, 1972,
li bih gie nnominat bhala perit tekniku, bil-fakultajet solit1 I-
Arkitett u Inginier Civili Joseph Ellul Vincenti assistit mill-
Avukat Dottor Anton Depasquale sabiex jillikwida d-danni
pretizi mill-atturi nomine wara li jiehu konjizzjoni ta’ I-
eCéezzjonijiet tal-konvenuti nomine;

Rat ir-rapport peritali pprezentat fit-18 ta’ Frar, 1975, u
debitament mahluf fl-udjenza tad-19 ta’ Frar, 1975, quddiem
l-ewwel Qorti kif ukoll il-verbal tas-seduti u d-dokumenti annessi
mieghu;

Rat il-verbal registrat fis-seduta tal-5 ta’ Gunju, 1975,

quddiem dik l-istess Qorti li permezz tieghu 1-Avukat Dottor
Vincent Falzon ghall-atturi rrimetta ruhu ghar-rapport peritali;

~ Rat is-sentenza tal-Prim’Awla tal-Qorti Civili tad-19 ta’
Gunju, 1975, 1i biha wara Ii kkunsidrat li:

“Fir-rapport peritali, wara li gew mehuda in konsiderazzjoni
|-fatturi rilevanti ghall-kaz, giet illikwidata favur l-atturi nomine,
in linea ta’ danni, is-somma ta’ disat elef u seba’ mite lira Maltija
(Lm9,700), kif dettaljata fl-i“‘statement’” anness ma’ l-istess
rapport ma’ liema likwidazzjoni din il-Qorti jidhrilha li ghandha
tagbel in vista tal-konsiderazzjonijiet li wasslu ghaliha’’; prevja
adozzjoni tal-konsiderazzjonijiet u konkluzjonijiet peritali,
lagghet it-tieni talba attri¢i billi kkundannat lill-konvenuti nomine
jhallsu lill-atturi nomine in linea ta’ danni s-somma fuq
imsemmija ta’ 1.m9,700 bl-ispejjez (barra dawk ga decizi) kontra
I-konvenuti nomine;

Rat in-nota ta’ l-appell tal-konvenuti li biha peress li
bassewhom aggravati ‘‘bis-sentenza moghiija mill-Prim’Awla
tal-Qorti Civili fid-19 ta’ Gunju, 1975 fil-kawza fl-ismijiet
premessi, interponew appell minnha;

Rat il-petizzjoni ta' l-appell ta’ l-istess konvenuti li biha talbu
li din il-Qorti joghgobha tirrevoka s-sentenzi ta’ Il-ewwel
Onorabbli Qorti moghtija fl-14 ta’ Awissu, 1972 u fid-19 ta’
Awissu, 1975, u tichad it-talbiet ta’ l-attur bl-ispejjez decizi
kontra taghhom u dawk ta’ l-appell kontra l-atturi nomine;

Rat ir-risposta ta’ l-appellati li biha ssottomettew li z-zewg
sentenzi msemmija huma gusti u jimmeritaw konferma u
ghalhekk I-appell tal-konvenuti nomine ghandu jigi michud bl-

ispejjez kontra taghhom,;

Rat ir-rikors ta’ l-appellanti pprezentat fis-7 ta’ Marzu,
1978, li permezz tieghu talbu li din il-Qorti prevja s-sospensjoni
tal-prolazzjoni tas-sentenza tordna l-korrezzjoni tan-nota ta’ I-
appell taghhom billi r-riferenza ghas-sentenza moghtija ssir
tingara fil-plural u tizdied id-data “‘fi-14 ta’ Awissu, 1972 u”’
qabel id-data li hemm, kif mahsub fl-artikolu 175(2) tal-Kodici
ta’ Organizzazzjoni u Protedura Civili;

Rat ir-risposta ta’ I-appellati nomine li biha, opponew ghall-
korrezzjoni mitluba;

Rat in-nota ta’ osservazzjonijiet tal-kontendenti fuq il-
kwistjoni tal-korrezzjoni mitluba;

Rat ukoll ir-rikors ta’ l-appellanti tad-19 ta’ Awissu, 1986,
li bih talbu li jigi prodott bhala xhud I-Avukat Dottor Joseph
Borg biex jispjega li n-nuqqas ta’ indikazzjoni tas-sentenza ta’
1-14 ta’ Awissu, 1972, fin-nota ta’ l-appell kien dovut ghal *‘lapsus
fil-foga tax-xoghol’’;

Rat ir-risposta ta’ l-appellati li biha opponew ghal din
it-talba;

Rat il-kontrorisposta ta’ l-appellanti;
Rat l-atti kollha tal-kawza,
Ittrattat 1-appell;

Ikkunsidrat:

Illi dak li ser jigi deciz fdan l-istadju huwa limitat ghall-
kwistjonijiet issollevati mill-appellanti fir-rikorsi taghhom
indikati, u ¢joe:

1. Primarjament tistax tigi akkolta t-talba ghall-korrezzjoni
fin-nota ta’ l-appell fis-sens i tizdied data ta’ sentenza ohra li
minnha l-appellanti jridu wkoll jappellaw;

2. Jistax jigi prodott 1-Avukat Borg jixhed;

3. X’inhi l-posizzjoni legali una volta decizz dawn
it-talbiet;

Tkkunsidrat:

[lli jirrizulta mill-process u anki mill-istess dikjarazzjonijiet
ta’ l-appellanti I ghalkemm bil-petizzjoni taghhom ta’ l-appell
huma qed jappellaw mis-sentenza preliminari ta’ l1-ewwel Qorti
ta’ I-14 ta’ Awissu, 1972 kif ukoll minn dik tad-19 ta’ Gunju,
1975, fin-nota ta’ l-appell huma ndikaw biss is-sentenza tad-19
ta’ Gunju, 1975 bhala s-sentenza li minnha kienu qed jinterponu
appell. Ghalhekk talbu korrezzjoni fin-nota ta’ I-appell fit-termini
ta’ l-artikolu 175(2) tal-Kodi¢i msemmi;

Kwistjoni simili mhix 1-ewwel darba li nqalghet quddiem
din il-Qorti anzi nqalghet diversi drabi u d-decizjonijiet relattivi
dejjen kienu fis-sens li talba simili ¢joe ghall-korrezzjoni
konsistenti f’zieda fin-nota ta’ 1-appell tad-data ta’ sentenza li
thalliet barra ma tistax issir;

Din il-Qorti taghnfe.l riferenza ghas-sentenza taghha ta’ 1-1
ta’ Frar, 1984 in re Carmelina Formosa et vs Carmelo Grech

et nomine fejn 'kaz identiku, b’riferenza ghall-gurisprudenza
precedenti ddecidiet fit-termini ta’ l-artikolu 231(1) tal-Kodiéi
msemmi (Ediz. Riv. 1984) talba ghall-korrezzjoni simili ma tistax
tigi akkolta ghax inkella tkun qed tippermetti li jsir appell minn
sentenza li ma tkunx giet imsemmija espressament skond ma
hu rikjest mil-ligi. Inoltre wagqt li l-artikolu 175(2) jippermetti
korrezzjoni ta’ zball ta’ data ta’ sentenza ma jghidx li meta hemm
totali ommissjoni ta’ data din tkun tista’ tigi mizjuda;

Din il-Qorti ma tarax li fuq l-argumenti ta’ l-appellanti
ghandha tvarja l-gurisprudenza precedenti taghha li maghha
tagbel. Dan jiddirimi l-mertu ta’ l-ewwel rikors ta’ l-appellanti;

Kwantu ghat-tieni rikors is-soluzzjoni hi wahda pedissekwa
u fa¢li. Dana ghaliex assumendo Ii si trattava ta’ zball mhux
intenzjonat, billi l-korrezzjoni mitluba ma tistax tinghata, ikun
superluwu li jitla’ jixhed Dr. Borg biex jikkonferma i si trattava
ta’ zball konsistenti *‘flapsus fil-foga tax-xoghol’’. ghalhekk din
il-Qorti ma tistax takkolji t-talba relattiva;

Ghal dawn il-motivi fl-ewwel lok tichad it-talba ta’ l-
appellanti kontenuta fir-rikors taghhom tad-19 ta’ Awissu, 1986,
ghall-produzzjoni tax-xhud Dr. Joseph Borg, fit-tieni lok tichad
it-talba ta’ l-appellanti kontenuta fir-rikors taghhom tas-7 ta’
Marzu, 1978 (fol. 188) ghall-korrezzjoni tan-nota ta’ l-appell,
u fit-tielet lok tiddikjara li billi fin-nota ta’ l-appell ma hemmx
menzjoni tas-sentenza ta’ I-14 ta’ Awissu, 1972 ma hemmx appell
minn dik id-decizjoni. Fl-ahharnett tordna I-kontinwazzjoni tas-
smigh ta’ l-appell mis-sentenza tad-19 ta’ Gunju, 1975. L-ispejjez
ta’ l-in¢identi dec¢izi llum ikunu kollha a kariku ta’ l-appellanti.




